ՀԻՄՆԱՎՈՐՈՒՄ

««ԲԵՐՔԼԻ ՔԵՓԻԹԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿՈՂՄԻՑ ՄՇԱԿՎԱԾ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ «ԱՐՏԱՔՍԱՏԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆՆ ՈՒՂՂԱԿԻ ՎԱՃԱՌՔՈՎ ՀՈՂԱՄԱՍ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. ԱՆՀՐԱԺԵՇՏՈՒԹՅՈՒՆԸ
Որոշման նախագծի ընդունումը պայմանավորված է  «Բերքլի Քեփիթլ» Փակ բաժնետիրական ընկերության կողմից ներկայացված Հայաստանի Հանրապետության Արարատի մարզի Փոքր Վեդի համայնքի տարածքում  իրականացվելիք ներդրումային ծրագրին «Գոլֆի ակումբի և ակադեմիայի հիմնում» ներդրումային ծրագրի իրականացման անհրաժեշտությամբ։ 
2. [bookmark: _Hlk127546075]ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
«Բերքլի Քեփիթլ» ՓԲԸ-ն՝ հիմնված 2018 թվականի օգոստոսին, ներդրումային ֆոնդերի գործադիր կառավարումն իրականացնող ընկերություն է, որի նպատակն է ստեղծել և կառավարել ոչ հրապարակային պայմանագրային բազմապրոֆիլ ներդրումային ֆոնդեր: Այն միտված է ֆինանսական, ինչպես նաև ուղղակի ներդրումներին՝ հիմնականում կոմերցիոն (առևտրի և բիզնես կենտրոններ, հյուրանոցային համալիրներ և ռեզորտներ, ազատ ժամանցի և զվարճությունների վայրեր) և բնակելի շինարարության, էներգետիկայի, ենթակառուցվածքների, կենսատեխնոլոգիաների ոլորտներում։
Սույն ծրագրի շրջանակներում «Բերքլի Քեփիթլ» փակ բաժնետիրական ընկերությունը նախատեսում է կազմակերպել Արարատի մարզի Փոքր Վեդի գյուղի և Արտաշատի պատմական հուշարձան-համալիրի մոտակայքում գոլֆի ակումբի և ակադեմիայի, ինչպես նաև կից հանգստի և բնակելի գոտիների կառուցում: 
Նախագծի համար ընտրված հողատարածքը գտնվում է Փոքր Վեդի գյուղից 0․7 կմ և Մ2 մայրուղուց 0․6 կմ հեռավորության վրա: Մայրաքաղաքից հեռավորությունը 41 կմ է։ 
Ծրագրի շրջանակներում նախատեսվում է կառուցել՝ 
● գոլֆի ակումբ` բազմաֆունկցիոնալ մասնաշենքով և խաղադաշտերով, 
● գոլֆի դպրոց (ակադեմիա)՝ մարզադաշտերով և մարզահամալիրով, 
● հյուրանոցային համալիր, 
● մեծահասակների հանգստյան տուն, 
● մանկապատանեկան ամառային ճամբար - հյուրանոց, 
● մարզահամալիր՝ իր հյուրանոցով, ֆուտբոլի դաշտերով և թենիսի կորտերով, 
● բարձր և միջին կարգի բնակելի շենքեր և առանձնատներ, 
● ծառայողական բնակելի թաղամաս, 
● ադմինիստրատիվ, համայնքային և կոմերցիոն նշանակության շենքեր, 
● համալիրին ենթակա արտադրական, պահեստային կառույցներ, 
● այգիներ: 
3. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Սույն նախագծի իրագործմամբ ակնկալվում է մարզում՝ շինարարության ծավալների էական աճ՝ նախագծի շրջանակներում շինարարական աշխատանքների իրականացման ողջ ընթացքում, նոր իրացման շուկայի ստեղծում գյուղատնտեսական արտադրանքի համար, զբոսաշրջության խթանում (ակնկալվում է տարեկան միջինում 50-64 հազար զբոսաշրջիկ), • նոր աշխատատեղերի ստեղծում,  պետ․ բյուջե հարկային մուտքերի ավելացում
4. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է Էկոնոմիկայի նախարարության կողմից:
5. ԱԿՆԿԱԼՎՈՂ ԱՐԴՅՈՒՆՔԸ
Ակնկալվում է կառուցել՝ գոլֆի ակումբ` բազմաֆունկցիոնալ մասնաշենքով և խաղադաշտերով, գոլֆի դպրոց (ակադեմիա)՝ մարզադաշտերով և մարզահամալիրով, հյուրանոցային համալիր, մեծահասակների հանգստյան տուն, մանկապատանեկան ամառային ճամբար - հյուրանոց,  մարզահամալիր՝ իր հյուրանոցով, ֆուտբոլի դաշտերով և թենիսի կորտերով,  բարձր և միջին կարգի բնակելի շենքեր և առանձնատներ, ծառայողական բնակելի թաղամաս, ադմինիստրատիվ, համայնքային և կոմերցիոն նշանակության շենքեր, համալիրին ենթակա արտադրական, պահեստային կառույցներ,  այգիներ: 
Ակնկալվում է տարածաշրջանում զբոսաշրջության խթանում, որը կապահովի դրական տնտեսական աճ՝ նպաստելով առևտրի խթանմանն ու մարզում ստեղծելով նոր իրացման շուկա ապրանքների և ծառայությունների համար (ինչն իր հերթին կնպաստի մարզի հետագա սոցիալ-տնտեսական զարգացմանը)։
Կապիտալ ներդրուﬓերի ընդհանուր գումարը նախնական հաշվարկներով կազմում է շուրջ 172 միլիոն ԱՄՆ դոլար: Ծրագրի իրականացման շրջանակներում կստեղծվի մշտական 180-200 աշխատատեղ։
6. ԱՅԼ ՏԵՂԵԿՈՒԹՅՈՒՆՆԵՐ, ԵԹԵ ԱՅԴՊԻՍԻՔ ԱՌԿԱ ԵՆ
Հարկ է նշել, որ Կառավարության կողմից հաստատվել է «Բերքլի Քեփիթլ» փակ բաժնետիրական ընկերության կողմից մշակված ներդրումային ծրագրին հավանություն տալու և «Արտաքսատա» փակ բաժնետիրական ընկերությանն ուղղակի վաճառքով հողամաս օտարելու համաձայնություն տալու մասին ՀՀ կառավարության 2020 թվականի դեկտեմբերի 23-ի N 2133-Ա որոշումը: 
Վերջինս լրամշակվել է՝ համաձայն Հայաստանի Հանրապետության կառավարության 2020 թվականի դեկտեմբերի 23-ի N 2133-Ա որոշման մեջ փոփոխություն և լրացումներ կատարելու մասին ՀՀ կառավարության 2021 թվականի մարտի 31-ի N 425-Ա որոշման (որոշումը ուժը կորցրած է ճանաչվել 2021թ․ հուլիսի 15-ի N 1147-Ա որոշմամբ):
Հարկ է նշել, որ սույն իրավական ակտերով Ընկերությունը հնարավորություն ունեցել իրականացնել Ծրագիրը, այդ թվում՝ դրա շրջանակներում ուղղակի վաճառքի ձևով ձեռք բերել անհրաժեշտ հողատարածքը, սակայն, մի շարք օբյեկտիվ պատճառներով (քովիդ, ճգնաժամային իրավիճակներ) ձեռք չի բերել անհրաժեշտ հողատարածքը, և արդյունքում չի մեկնարկվել Ծրագրի իրականացման գործընթացը։
7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ
Նախագիծը բխում է ՀՀ կառավարության 2021-2026թթ. ծրագրի «2․5 ԶԲՈՍԱՇՐՋՈՒԹՅՈՒՆ» կետից։ Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա մարզի նկատմամբ գրավչությունը, կբարելավվի զբոսաշրջությունը, ինչը բնականաբար կունենա սոցիալ-տնտեսական բարձր նշանակություն մարզի և ամբողջ հանրապետության համար:
8. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ պետական բյուջեում երկարաժամկետում նախատեսվում է եկամուտների ավելացում՝ հաշվի առնելով իրականացվելիք ներդրումների տնտեսական ազդեցությունը, իսկ տեղական ինքնակառավարման մարմնի բյուջեում ակնկալվում է սեփականության եկամուտների ավելացում:
